КОМИ РЕСПУБЛИКАСА 
ЭКОНОМИКА СÖВМÖДАН МИНИСТЕРСТВОЛÖН
ТШÖКТÖД

«Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн Коми Республикаса республиканскöй бюджетысь социальнöй мынтöмъяс сетöм кузя государственнöй услуга збыльмöдан административнöй регламент вынсьöдöм йылысь» Коми Республикаса экономика сöвмöдан министерстволöн 2009 во лöддза-номъя тöлысь 1 лунся 172 №-а тшöктöдö вежсьöмъяс пыртöм йылысь


«Коми Республикаса Правительстволöн öткымын шуöмö вежсьöмъяс пыртöм йылысь» 2009 во вöльгым тöлысь 11 лунся 327 №-а да «Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн социальнöй мынтöмъяс сетан пöрадок йылысь» 2010 во косму тöлысь 20 лунся 102 №-а Коми Республикаса Правительстволысь шуöмъяс примитöмкöд йитöдын

ТШÖКТА:

1. Пыртны «Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн Коми Республикаса республиканскöй бюджетысь социальнöй мынтöмъяс сетöм кузя государственнöй услуга збыльмöдан административнöй регламент вынсьöдöм йылысь» Коми Республикаса экономика сöвмöдан министерстволöн 2009 во лöддза-номъя тöлысь 1 лунся 172 №-а тшöктöдö вежсьöмъяс содтöд серти.
2. Тайö Тшöктöдсö олöмö пöртöм бöрся видзöдны министрöс вежысь О.И.Конаковалы.

Министр                                                                                              И.Е.Стукалов

Сыктывкар
2010 вося ода-кора тöлысь 11 лун

«Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн Коми Республикаса республиканскöй бюджетысь социальнöй мынтöмъяс сетöм кузя государственнöй услуга збыльмöдан административнöй регламент вынсьöдöм йылысь» Коми Республикаса экономика сöвмöдан министерстволöн 2009 во лöддза-номъя тöлысь 1 лунся 172 №-а тшöктöдö пыртöм
ВЕЖСЬÖМЪЯС

«Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн Коми Республикаса республиканскöй бюджетысь социальнöй мынтöмъяс сетöм кузя государственнöй услуга збыльмöдан административнöй регламент вынсьöдöм йылысь» Коми Республикаса экономика сöвмöдан министерстволöн 2009 во лöддза-номъя тöлысь 1 лунся 172 №-а тшöктöдын:
Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн Коми Республикаса республиканскöй бюджетысь социальнöй мынтöмъяс сетöм кузя государственнöй услуга збыльмöдан административнöй регламентын, мый вынсьöдöма Тшöктöдöн (содтöд) (водзö – Регламент):
1) 1.3 пунктö содтыны татшöм дас кыкöд абзац:
« - «Оланiн стрöитöм либö ньöбöм вылö кредитнöй организацияясын гражданаöн босьтöм кредитъяс кузя прöчентъяс мынтöм вылö рöскод юкöн вештöм могысь компенсацияöн социальнöй мынтöмъяс сетан пöрадок йылысь» Коми Республикаса Правительстволöн 2010 во косму тöлысь 20 лунся 102 №-а шуöм (Коми Республикаса государственнöй власьт органъяслöн индöд-тшöктöмъяс, 2010, 14 №, 267 ст.);»;
2) 1.5 пункт гижны тадзи:
«1.5. Государственнöй услуга босьтысьясöн лоöны Росси Федерацияса граждана, кодъясöс колана ногöн регистрируйтöма олан места серти Коми Республика мутасын да кодъяс:
- 2003-2009 воясын кырымалiсны кредитнöй организациякöд кредитнöй сёрнитчöм, медым босьтны сьöм Коми Республика мутасын оланiн стрöитöм либö ньöбöм вылö (водзö – кредит) да кодъяс сулалöны учётын да кодъясöс колана ногöн лыддьöма нуждайтчысьясöн  олан условиеясын 2005 во рака тöлысь 1 лунöдз, либö кодъясöс 2005 во рака тöлысь 1 лун бöрын Россия Федерацияса оланiн кодексöн урчитöм пöрадок серти лыддьöма олан жыръясын нуждайтчысьясöн, мый сетöны социальнöй кöртым сёрнитчöмъяс серти, да кодъясöс примитöма учётö социальнöй кöртым сёрнитчöмъяс серти сетана олан жыръясын нуждайтчысьясöн, либö кодъяс сулалöны олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётын «Оланiн стрöитöм либö ньöбöм вылö социальнöй мынтöмъяс йылысь» Коми Республикаса Оланпаслöн 1 статьяса 1 пункт серти;
- 2010 вося тöвшöр тöлысь 1 лунсянь öшым тöлысь 31 лунöдз кырымалiсны кредитнöй организациякöд кредитнöй сёрнитчöм, медым босьтны кредит да кодъяс кредитнöй сёрнитчöм кырымалiгкежлö сулалöны учётын да найöс колана ногöн лыддьöма олан условиеясын нуждайтчысьясöн 2005 во рака тöлысь 1 лунöдз, либö кодъясöс 2005 во рака тöлысь 1 лун бöрын Россия Федерацияса оланiн кодексöн урчитöм пöрадок серти лыддьöма нуждайтчысьясöн олан жыръясын, мый сетöны социальнöй кöртым сёрнитчöмъяс серти, да кодъясöс примитöма учётö социальнöй кöртым сёрнитчöмъяс серти сетана олан жыръясын нуждайтчысьясöн, либö кодъяс сулалöны олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётын «Оланiн стрöитöм либö ньöбöм вылö социальнöй мынтöмъяс йылысь» Коми Республикаса Оланпаслöн 1 статьяса 1 пункт серти.»;
3) 2.3 юкöдувлöн нимын «, государственнöй услуга кутшöмкö кад кежлö сетны дугöдлöм вылö» кывъяс киритны;
4) 2.3.2 пункт киритны;
5) 3.1.2 пунктын «контроль» кыв вежны «государственнöй заказ иналан» кывъясöн;
6) 3.1.4 пунктын «индöм» кыв кольны «индöм» кывйöн;
7) 3.2.5 пунктын «эм право» кывъяс бöрын содтыны «сы серти решение примитöм йылысь гижöмöн уведомление мöдöдан кадпассянь квайт тöлысьысь абу сёрджык» кывъяс;
8) 3.3.2 пунктын:
а) «контроль» кыв вежны «государственнöй заказ иналан» кывъясöн;
б) «бухгалтерскöй учёт» кывъяс вежны «сьöм да бухгалтерскöй учёт» кывъясöн;
9) 3.3.3 да 3.3.4 пунктъясын «бухгалтерскöй учёт» кывъяс вежны «сьöм да бухгалтерскöй учёт» кывъясöн;
10) 4.2. пунктын «кварталнас» кыв вежны «квайт тöлысьын» кывъясöн;
11) 5.3. пунктса медводдза да мöд абзацъясын «контроль» кыв вежны «государственнöй заказ иналан» кывъясöн;
12) 5.5. пункт гижны тадзи:
«5.5. Кор шыöдчöмын (норасьöмын) абу индöма шыöдчысьлысь овсö, кодi мöдöдiс шыöдчöм (норасьöм), да пошта инпассö, мый серти колö вочавидзны, сэки шыöдчöм (норасьöм) вылö вочакывсö оз сетны.
Кор индöм шыöдчöмын (норасьöмын) эмöсь праволы паныд дасьтöм, вöчана либö вöчöм удж йылысь юöръяс, а сiдзжö морт йылысь, кодi сiйöс дасьтö, вöчö либö вöчöма нин, сэки шыöдчöмсö (норасьöмсö) мöдöдöны государственнöй органö сылöн компетенция серти.
Шыöдчöм (норасьöм) вылö, кöнi эмöсь ёрччана либö увтыртана кывъяс чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, Министерстволöн эм право не вочавидзны сэнi индöм юалöмъяс вылö да гöгöрвоöдны  шыöдчысьлы, кодi мöдöдiс шыöдчöмсö (норасьöмсö), право торкавны позьтöмлун йылысь.
Кор шыöдчöмсö (норасьöмсö) он вермы лыддьыны, сэки шыöдчöм (норасьöм) вылö оз вочавидзны, мый йылысь юöртöны шыöдчысьлы, кодi мöдöдiс шыöдчöмсö (норасьöмсö), кор сылысь овсö да пошта инпассö позьö лыддьыны.
Кор шыöдчысьлöн шыöдчöмын (норасьöмын) эм юалöм, мый вылö унаысь нин вöлi сетлöма гижöмöн вочакыв водзынджык мöдöдлöм шыöдчöмъяскöд (норасьöмъяскöд) йитöдын, да та дырйи шыöдчöмын (норасьöмын) оз вайöдсьыны выль помкаяс либö лоöмторъяс, сэки министрлöн эм право примитны öчереднöй шыöдчöмлöн (норасьöмлöн) подувтöмлун йылысь решение да дугöдны шыöдчыськöд сiйö юалöм серти гижасьны. Сiйö решение йылысь юöртöны шыöдчысьлы, кодi мöдöдiс шыöдчöмсö (норасьöмсö).
Кор шыöдчöмын (норасьöмын) индöм юалöм вылö оз позь вочавидзны, сы вöсна мый сэнi эм государственнöй либö федеральнöй оланпасöн дорйöм мукöд гусятор, сэки шыöдчöм (норасьöм) мöдöдысь шыöдчысьлы юöртöны сы йылысь, мый  абу позянлуныс сетны юалöм вылö вочакыв, сы вöсна мый индöм юöр йылысь юöртны оз позь.
Кор помкаяссö бырöдöма, мый серти шыöдчöмын (норасьöмын) индöм юалöмъяс вылö эз вочавидзлыны, сэки шыöдчысьлöн эм право выльысь мöдöдны шыöдчöмсö (норасьöмсö) Министерствоö.»;
13) 5.6. пункт киритны;
14) 5.7 – 5.12 пунктъяс лöсялöмöн лыддьыны 5.6 – 5.11 пунктъясöн;
15) Регламент дорö 1 №-а содтöдö содтыны татшöм дас öтикöд абзац:
«Ме сöглас, медым колана дырйи уполномочитöм орган прöверитас тайö шыöдчöмын да пуктöм документъясын индöм юöр.».

Вуджöдiс Кузнецова Н.А., 7 278 пас







7

